
	1.
	Հայաստանի Հանրապետության էկոնոմիկայի նախարարություն,
31.01.2013

999-13

(01/10.1.2/443-13) 

	Առաջարկություններ և առարկություններ չունի:
	
	

	2.
	Հայաստանի Հանրապետության ֆինանսների նախարարություն,

07.02.2013

1360-13

(1/6.2-5/[143943]-13)
	1. Հայաստանի Հանրապետության կառավարության 2009 թվականի փետրվարի 19-ի «Ֆիզիկական անձի իրականացրած գործարքների մասով ավելացված արժեքի հարկի հաշ​վարկները ներկայացնելու, գումարների վճարման կարգը և ժամկետները սահմանելու մասին» թիվ 199-Ն որոշման`

1) 1-ին կետով սահմանված հավելվածի վերնագրում «ավելացված արժեքի հաշ​վարկ​ները» բառերն անհրաժեշտ է փոխարինել «ավելացված արժեքի հարկի հաշվարկ​ները» բառերով,


	Ընդունվել է
	Նախագածում կատարվել է համապատասխան լրացում

	
	
	2) 2-րդ կետի 1-ին ենթակետով անհատ ձեռնարկատեր չհան​դի​սա​ցող ֆիզիկական անձանց կողմից իրականացվող` ապրանքի մատակարարում համար​վող գործարքների մասով ավելացված արժեքի հարկի գումարների վճարման ժամկետը անհրա​ժեշտ է համա​պա​տասխանեցնել «Ավելացված արժեքի հարկի մասին» Հայաստանի Հան​րապետության օրենքի 32-րդ հոդվածի վերջին պարբերությամբ սահմանված ժամ​կե​տին (սույն նկա​տա​ռումը վերաբերում է նաև նախագծի 1-ին կետի 2-րդ ենթակետի «բ.» պարբերությամբ կար​գում լրացվող նոր` 4.1-ին կետի 3-րդ ենթակետին և կարգի 10-րդ կետին), իսկ հավելվածով ներ​կայացված կարգի 7-րդ կետով` ավելացված արժեքի հարկի հաշվարկի ներկայացման ժամկետը համապատասխանեցնել «Ավելացված արժեքի հարկի մասին» Հայաստանի Հան​​​րապետության օրենքի 33-րդ հոդվածով սահման​ված ժամ​կե​տին (համապատասխան փոփո​​խություններ կատարելու անհրաժեշտություն կլինի նաև ֆիզիկական անձանց կողմից հար​կային մարմին ներկայացվող` ավելացված արժեքի հարկի հաշվարկի ձևում):


	Չի ընդունվել, քանի որ «Ավելացված արժեքի հարկի մասին» ՀՀ օրենքի 6-րդ հոդածի համաձայն 

«Անհատ ձեռնարկատեր չհամարվող ֆիզիկական անձանց համար սույն կետում նշված` ԱԱՀ-ով հարկ​վող գոր​ծարք​նե​րի մա​սով ԱԱՀ-ի պար​զեց​ված հաշ​վարկ​նե​րի ներ​կա​յաց​​ման և գու​մար​նե​րի վճար​ման կարգն ու ժամ​կետ​նե​րը սահ​մա​նում է Հա​յաս​տա​նի Հան​րա​​պե​տութ​յան կա​ռա​վա​րութ​յու​նը»: Հետևաբար ՀՀ կառավարությունը իրավասու է սահմանելու հաշվարկների ներկայացման և վճարման այլ կարգ, քան նախատեսված է օրենքի 32-րդ և 33-րդ հոդվածներով: 
	Նախագծում  փոփոխություն չի կատարվել 

	
	
	1. Նախագծի 1-ին կետի 2-րդ ենթակետով վերախմբագրվող` հավելվածի 2-րդ կետի առա​ջին նախա​դասության մեջ օգտագործվում է «ավելացված արժեքի հարկով հարկման ենթակա շրջանառություն» հասկացությունը, որը «Ավելացված արժեքի հարկի մասին» Հայաս​տանի Հանրապետության օրենքով չսահմանված հասկացություն է, և հետևաբար, դրա նշանակությունը հաս​կանալի չէ:

Միաժամանակ, նախագծի 1-ին կետի 2-րդ ենթակետով վերախմբագրվող` հավել​վածի 2-րդ կետի առա​ջին նախա​դասության վերլուծությամբ ստացվում է, որ անհատ ձեռ​նար​կատեր չհանդիսացող ֆիզիկական անձանց կողմից իրականացվող` ապրանքի մատա​կա​րարում համարվող գործարքների մասով ավելացված արժեքի հարկով հարկման ենթակա շրջանառությունը, որը ըստ նախագծի, որոշվում է «Ավելացված արժեքի հարկի մասին» Հայաստանի Հանրապետության օրենքի 8-րդ հոդվածին համապատասխան որոշ​ված հարկվող շրջանառության նկատմամբ, պետք է տարբերվի հարկվող շրջանա​ռու​թյու​նից և, ըստ էության, պետք է իր մեջ ներառի նաև գործարքից առաջացող ավելացված արժեքի հարկի գումարը:

Նույն ենթակետով վերախմբագրվող` հավելվածի 3-րդ կետում, սակայն, նշված է, որ ավե​լացված արժեքի հարկի գումարը որոշվում է ավելացված արժեքի հարկով հարկման ենթակա շրջանառության նկատմամբ կիրառելով 20 տոկոս դրույքաչափ:

Հաշվի առնելով վերոնշյալը` հնարավոր տարընթերցումներից ու երկիմաստ մեկնա​բա​նություններից խուսափելու նկատառումներով առաջարկում ենք`

ա. նախագծով հստակեցնել «ավելացված արժեքի հարկով հարկման ենթակա շրջա​նա​ռություն» հասկացության նշանակությունը (եթե խոսքը լրիվ արժեքով հատուցման գումարի մասին է, ապա առաջարկում ենք կիրառել այդ հասկացությունը և կարգը չծան​րա​բեռ​նել նոր հասկացություններով),
	Ընդունվել է 

	Նախագծից հանվել են կարգի 2-րդ և 3-րդ կետերին վերաբերվող մասերը և սահմանվել է, որ որոշմամբ հաստատված կարգի այդ կետերը ուժը կորցրած են համարվում: 

	
	
	բ. հավելվածի 3-րդ կետի վերախմբագրվող տեքստը շարադրել հետևյալ խմբա​գրու​թյամբ. «Ավելացված արժեքի հարկի գումարը որոշվում է «Ավելացված արժեքի հարկի մասին» ՀՀ օրենքի 9-րդ հոդվածին համապատասխան»:


	 Կարգից կետը հանվել է
	

	
	
	2. Նախագծի 1-ին կետի 2-րդ ենթակետի «բ.» պարբերությամբ կարգում լրացվող նոր` 4.1-ին կետի 1-ին ենթակետում նկարագրված է միայն այն դեպքը, երբ անհատ ձեռնարկատեր չհանդիսացող ֆիզիկական անձի կողմից իրականացվող` ապրանքի մատակարարում համարվող գործարքը միայն մասամբ է ենթակա ավելացված արժեքի հարկով հարկման:

Այդ կապակցությամբ, առաջարկում ենք կարգում լրացվող նոր` 4.1-ին կետում առանձին ենթակետով նկարագրել նաև ավելացված արժեքի հարկի գծով հաշվանցումների կատարման այն դեպքը, երբ անհատ ձեռնարկատեր չհանդիսացող ֆիզիկական անձի կողմից իրականացված` «Ավելացված արժեքի հարկի մասին» Հայաստանի Հանրապետության օրենքի 6-րդ հոդվածի 1-ին կետի «ա.» և «գ.» ենթակետորով սահմանված` ապրանքի մատակարարում համարվող գործարքն ամբողջությամբ ենթակա է ավելացված արժեքի հարկով հարկման, և հետևաբար, տվյալ դեպքում անձը ավելացված արժեքի հարկի գծով հաշվանցումներ կատարելու իրավունքից պետք է օգտվի ամբողջությամբ` առանց ընդհանուր շրջանառության կառուցվածքում ավելացված արժեքի հարկով հարկվող շրջանառության տեսակարար կշիռը կիրառելու:


	ՉԻ ընդունվել 
Կետը հնարավորություն է տալիս որոշելու հաշվանցման ենթակա ԱԱՀ-ի գումարը նաև այն դեպքերում, երբ` ապրանքի մատակարարում համարվող գործարքն ամբողջությամբ ենթակա է ավելացված արժեքի հարկով հարկման: Այս դեպքում իրականացրած գործարքի ընդհանուր շրջանառության մեջ դրա հարկման ենթակա մասի տեսակարար կշիռը հավասար կլինի 1-ի: 
	

	
	
	3. Նախագծի 1-ին կետի 2-րդ ենթակետի «բ.» պարբերությամբ կարգում լրացվող նոր` 4.1-ին կետի 3-րդ ենթակետում առաջարկում ենք հստակեցնել, որ ավելացված արժեքի հարկի գծով հաշվանցվող գումարը որոշվում է ոչ թե կառուցապատված տարածքի ընդ​հա​նուր մակերեսում օտարված տարածքների ընդհանուր մակերեսի տեսակարար կշռով, այլ կառու​ցապատված տարածքի ընդհանուր մակերեսում օտար​ված` «Ավելացված արժեքի հարկի մասին» Հայաստանի Հան​րա​​պե​տության օրենքի 6-րդ հոդվածի 1-ին կետի «դ» ենթա​​կետի համաձայն, ապրանքի մատակարարում համարվող գործարքին համա​պա​տաս​խա​​նող` տարածքների ընդհանուր մակերեսի տեսակարար կշռով:

Միաժամանակ, առաջարկում ենք հստակեցնել, որ խոսքը մատակարարների հար​կա​յին հաշիվներում և (կամ) ներմուծման մաքսային հայտարարագրերում առանձնացված ավե​լացված արժեքի հարկի գումարների մասին է:


	Ընդունվել է
	Նախագծի 4.1 կետի 3-րդ ենթակետը վերախմբագրվել է

	
	
	4. Հաշվի առնելով այն հանգամանքը, որ «Ավելացված արժեքի հարկի մասին» Հայաս​տանի Հանրապետության օրենքի 32-րդ և 33-րդ հոդվածների համաձայն, անհատ ձեռ​նարկատեր չհանդիսացող ֆիզիկական անձինք ապրանքի մատակարարում համարվող գոր​ծարքների մասով ավելացված արժեքի հարկի հաշվարկները հարկային մարմին պետք է ներկայացնեն և ավելացված արժեքի հարկի գումարը պետք է վճարեն մինչև գործարքի կատար​մանը հաջորդող ամսվա 20-ը ներառյալ` գտնում ենք, որ անհրաժեշտ է վերանայել գոր​ծող կարգի 5-րդ կետը` սահմանելով, որ ֆիզիկական անձի կողմից ստացված` ապրանքի մատակարարում համարվող գործարքին վերաբերող հարկային հաշվի վերա​բեր​յալ տեղեկությունը չի համարվում չներկայացված, եթե դեռևu չի լրացել գործարքի կատար​ման եռամսյակում դուրսգրված և ստացված հարկային հաշիվների վերաբերյալ տեղեկանք ներ​կայացնելու` օրենքով uահմանված ժամկետը:
	Չի ընդունվել, քանի որ ՀՀ կառավարությունը իրավասու է սահմանել ապրանքի մատակարարում համարվող գործարքների մասով ԱԱՀ-ի գումարների վճարման կարգ և ժամկետներ: Եռամսյակային կտրվածքով ավելացված արժեքի հարկի հաշվարկ և ձեռքբերումներին վերաբերվող հարկային հաշվարկ ներկայացնելու պայմաններում տեղեկությունները չներկայացված չհամարելու վերաբերյալ դրույթ սահմանելու անհրաժեշտություն չի առաջանում:  
	Նախագծում փոփոխություն չի կատարվել

	3.
	Հայաստանի Հանրապետության Արդարադատության

նախարարություն,

25.03.2013

3322-13

(01/1628-13) 


	1. Նախագիծը չի համապատասխանում ավելի բարձր իրավաբանական ուժ ունեցող իրավական ակտերի դրույթներին: Այսպես` նախագծի 2-րդ կետով նախատեսված է, որ հիշյալ որոշումն ուժի մեջ է մտնում հրապարակման օրվան հաջորդող օրվանից: Հարկ է նկատել, որ նախագծով նախատեսվում է փոփոխել ֆիզիկական անձանց կողմից հարկվող գործարքների մասով հարկերի հաշվարկման, հաշվանցումների և վճարումների կատարման կարգը: Մինչդեռ «Իրավական ակտերի մասին» ՀՀ օրենքի 46-րդ հոդվածի 2-րդ մասի համաձայն` իրավաբանական և ֆիզիկական անձանց համար պարտականություններ սահմանող և փոփոխող կամ պարտականությունների կատարման կարգ սահմանող կամ փոփոխող նորմատիվ իրավական ակտերն ուժի մեջ են մտնում դրանց պաշտոնական հրապարակման օրվան հաջորդող տասներորդ օրը, եթե այդ նորմատիվ իրավական ակտերով ավելի ուշ ժամկետ նախատեսված չէ կամ եթե օրենքով ուղղակի այլ բան նախատեսված չէ: Ելնելով վերոգրյալից` գտնում ենք, որ նախագծի 2-րդ կետն անհրաժեշտ է վերանայել և համապատասխանեցնել օրենքի հիշյալ հոդվածի պահանջներին:
	Ընդունվել է
	Որոշումն ուժի մեջ է մտնում հրապարակման օրվան հաջորդող տասներորդ օրը

	
	
	2. Օրենսդրական տեխնիկայի կանոնները մասամբ պահպանված չեն: Այսպես` նախագծի 1-ին կետի 3-րդ ենթակետի «ա» պարբերությունում «համարել» բառն անհրաժեշտ է փոխարինել «ճանաչել» բառով` նկատի ունենալով «Իրավական ակտերի մասին» ՀՀ օրենքի 72-րդ հոդվածի պահանջները:


	Ընդունվել է
	Նախագծում կատարվել է համապատասխան փոփոխություն

